
ՀԱՅԱՍՏԱՆԻ ԱԶԳԱՅԻՆ ԱՐԽԻՎ
Հ Ր Ա Մ Ա Ն

  11.08.2003 թ.       № 1-39լ                                             
«Հայաստանի ազգային արխիվ»ՊՈԱԿ

գիտական խորհրդի կազմը և կանոնա-

կարգը հաստատելու մասին


«Հայաստանի ազգային արխիվ»պետական ոչ առևտրային կազմակերպության կանոնադրության 25-րդ կետի համաձայն


Հ Ր Ա Մ Ա Յ ՈՒ Մ    Ե Մ


1. Հաստատել «Հայաստանի ազգային արխիվ» պետական ոչ առևտրային կազմակերպության գիտական խորհրդի կազմը՝ համաձայն N 1 հավելվածի։


2. Հաստատել «Հայաստանի ազգային արխիվ» պետական ոչ առևտրային կազմակերպության գիտական խորհրդի կազմը՝ համաձայն N 2 հավելվածի։


Տնօրեն





Ա.Վիրաբյան

Հավելված N 1

Կ  Ա  Զ  Մ

«Հայաստանի ազգային արխիվ» ՊՈԱԿ-ի

գիտական խորհրդի

Ա.Վիրաբյան

- ՀԱԱ տնօրեն, խորհրդի նախագահ

Ս.Միրզոյան

- ՀԱԱ տնօրենի տեղակալ

Ա.Հարությունյան
- ՀԱԱ տնօրենի տեղակալ

Է.Հովսեփյան
- ՀԱԱ տնօրենի տեղակալ

Ս.Մարուքյան
- ՀԱԱ տնօրենի տեղակալ

Ա.Բադալյան

- ՀԱԱ գիտական քարտուղար, խորհրդի քարտուղար

Ա.Կիրիմյան

- ՀՀ արխիվային գործի գործակալության պետի տեղակալ

Գ.Զաքոյան

- ՀԱԱ կինոֆոտոֆոնո փաստաթղթերի մասնաճյուղի վարիչի 


տեղակալ

Ա.միրզոյան   
- ՀԱԱ գլխավոր արխիվագետ
Ռ.Գրիգորյան
- ՀՀ ազգային անվտանգության ծառայության վարչության պետ

Տեր-Վարդանյան 
- ՙՄատենադարան՚ Մ.Մաշտոցի անվ. հին ձեռագրերի ՀԻ 



  ձեռագրագիտության խմբի ղեկավար, գլխավոր ավանդապահ 

Հ.Բախչինյան
- Ե.Չարենցի անվան արվեստի և գրականության թանգարանի 

  տնօրեն

Հ.Հարությունյան
- ՀՀ ԳԱԱ պատմության ինստիտուտի բաժնի վարիչ










Հավելված N 2









«Հայաստանի ազգային արխիվ»








ՊՈԱԿ-ի տնօրենի 2003թ. 









օգոստոսի 11-ի N
    հրամանի


Կ Ա Ն Ո Ն Ա Կ Ա ՐԳ

«Հայաստանի ազգային արխիվ» պետական ոչ առևտրային կազմակեր-

պության գիտական խորհրդի

1. Ընդհանուր դրույթներ


1. «Հայաստանի ազգային արխիվ» պետական ոչ առևտրային կազմակերպության (այսուհետ՝ կազմակերպություն) գիտական խորհուրդը պետական կազմակերպության տնօրենին առընթեր գործող խորհրդակցական մարմին է, որը ստեղծված է պետական կազմակերպության գործունեության հիմնական հարցերի քննարկման, գիտական ու կազմակերպական աշխատանքների արդյունավետ իրականացման նպատակով։


2. Գիտական խորհուրդի կազմը և  կանոնակարգը հաստատում է տնօրենը։


3. Գիտական խորհրդի կազմում ընդգրկվում են պետական կազմակերպության ղեկավարները և մասնագետներ, ինչպես նաև այլ  կազմակերպությունների ներկայացուցիչներ։


4. Գիտական խորհուրդն իր աշխատանքում ղեկավարվում է «Հայաստանի ազգային արխիվային ֆոնդի մասին» ՀՀ օրենքով, իրավական այլ ակտերով ու չափորոշիչներով, լիազորված պետական մարմնի հրամաններով, որոշումներով, ցուցումներով, պետական կազմակերպության  կանոնադրությամբ, տնօրենի հրամաններով, ցուցումներով և սույն կանոնակարգով։


5. Գիտական խորհուրդը խորհրդակցական մարմին է։ Նրա որոշումները հաստատվում, գործողության մեջ են մտնում պետական կազմակերպության տնօրենի հրամաններով և ենթակա են պարտադիր կատարման։


6. Գիտական խորհրդի գործունեությունը ղեկավարում է պետական կազմակերպության տնօրենը, որը պատասխանատու է խորհրդի առջև դրված խնդիրների կատարման համար։

2. Գիտական խորհրդի հիմնական խնդիրները և գործառույթները


7. Գիտական խորհրդի հիմնական խնդիրներն են՝ 


ա) պետական կազմակերպության գործունեության հիմնական հարցրերի քննարկումը և որոշումը.


բ) գիտական, կազմակերպական աշխատանքների, արխիվային գործի զարգացման ծրագրերի արդյունավետ իրականացման ապահովումը.


գ) կարևորագույն արտադրական հիմնահարցերի լուծումը։


8. Գիտական խորհուրդն իր առջև դրված խնդիրներին համապատասխան քննարկում և ընդունում է որոշումներ՝


ա) Հայաստանի ազգային արխիվային հավաքածուի պահպանության, համալրման, հաշվառման և օգտագործման.


բ) պետական կազմակերպության և նրա առանձին ստորաբաժանումների գործունեության ծրագրերի (կիսամյա, տարեկան) իրականացման.


գ) պետական կազմակերպության աշխատողների աշխատանքային և կատարողական կարգապահության ամրապնդման.


դ) կառուցվածքային ստորաբաժանումների, գործող խորհրդակցական մարմինների աշխատանքի կազմակերպման վիճակի ու դրա բարելավման միջոցառումների.


ե) պետական կազմակերպության աշխատողների որակավորման բարձրացման և վերապատրաստման.


զ) ՀՀ-ում արխիվային գործի կազմակերպման դրվածքի բարելավման ու կատարելագործման վերաբերյալ լիազորված պետական մարմին ներկայացվող առաջարկությունների. 


է) պետական կազմակերպության կառուցվածքի և կառուցվածքային ստորաբաժանումների իրավասությունների և այլ հարցերի վերաբերյալ։

3. Գիտական խորհրդի իրավունքները


Գիտական խորհրդին իրավունք է վերապահվում


ա) իրավասության առանձին հարցերի քննարկման գործում ներգրավել ու խորհրդի նիստերին մասնակցության համար հրավիրել պետական կազմակերպության առաջատար և փորձառու աշխատողներին, լիազորված պետական մարմնի, շահագրգիռ այլ հիմնարկների ու կազմակերպությունների ներկայացուցիչներին.


բ) պետական կազմակերպության համապատասխան պաշտոնատար անձանցից (ղեկավար, համակարգող) ու պատասխանատու աշխատողներից պահանջել, որպեսզի ժամանակին ու պատշաճ կարգով ապահովվի քննարկվելիք փաստաթղթերի ու նյութերի խորհուրդ ներկայացումը.


գ)  քննարկվող փաստաթղթերին (նախագծերին) տալ հավանություն, դրանք երաշխավորել հաստատման և (կամ) վերադարձնել կատարողներին՝ լրամշակման կամ վերակազմման.


դ) շահագրգիռ հիմնարկների և կազմակերպությունների հետ անցկացնել ոլորտի հիմնախնդիրների քննարկմանը նվիրված համատեղ նիստեր.

4. Գիտական խորհրդի աշխատանքի կազմակերպումը


10. Գիտական խորհրդի գործունեությունը նախատեսվում է պետական կազմակերպության աշխատանքային ծրագրով։


11. Գիտական խորհրդի նիստերը հրավիրվում են ըստ անհրաժեշտի, բայց ոչ ուշ, քան երկու ամիսը մեկ անգամ։ Խորհրդի նիստն իրավազոր է, եթե դրան մասնակցում են անդամների կեսից ավելին։ Խորհրդի նիստերն արձանագրվում են։


12. Գիտական խորհրդի աշխատանքի կազմակերպման հարցերը դրվում են խորհրդի քարտուղարի վրա։


13. Գիտական խորհրդի քարտուղարը՝ նախագահի ցուցումով, շահագրգիռ կառուցվածքային ստորաբաժանման և (կամ) հարցը նախապատրաստողների հետ համատեղ ապահովում է նշանակված ժամկետում խորհրդի նիստի գումարումը, արձանագրում է այն ոչ ուշ, քան հինգ օրվա ընթացքում, շահագրգիռ կողմին (պաշտոնատար անձանց) իրազեկ է պահում ընդունված որոշումների մասին, իրականացնում է խորհրդի աշխատանքների վերաբերյալ հաշվետվությունը, վարում գործավարությունը և ապահովում փաստաթղթերի պահպանությունն ու օգտագործումը։ Խորհրդի քարտուղարը պարբերաբար կազմակերպության ղեկավարությանը տեղեկատվություն է տալիս ընդունված որոշումների կատարման ընթացքի մասին։


14. Գիտական խորհրդի քննարկմանը հարց(եր) նախապատրաստողները կազմակերպում ու իրականացնում են քննարկվելիք հարցի համակողմանի ուսումնասիրությունը և ներկայացնում տեղեկանք՝ մանրամասն վերլուծությամբ, եզրակացությամբ և առաջարկություններով, ըստ անհրաժեշտության պատրաստում են խորհրդի որոշումների ու դրանք գործողության մեջ դնելու մասին պետական կազմակերպության տնօրենի հրամանների նախագծերը։


15. Գիտական խորհրդի որոշումների նախագծերն ու տեղեկանքները նշագրվում են պետական կազմակերպության շահագրգիռ կառուցվածքային ստորաբաժանումների (պաշտոնատար անձանց), հարցին անմիջականորեն առնչվող այլ կազմակերպությունների ղեկավար և (կամ) պատասխանատու աշխատողների կողմից և համաձայնեցվում տնօրենի՝ համապատասխան բնագավառի համակարգող տեղակալի հետ։


16. Գիտական խորհրդի որոշումներն ընդունվում են քննարկվող յուրաքանչյուր հարցի վերաբերյալ առանձին։ Որոշումն ընդունված է համարվում, եթե դրա օգտին քվեարկել է նիստի մասնակիցների մեծամասնությունը։


17. Գիտական խորհրդի ղեկավարի և նրա անդամների միջև տարաձայնություն ծագելու դեպքում, ղեկավարն անց է կացնում իր որոշումը, ծագած տարաձայնությունների մասին զեկուցելով լիազորված պետական մարմնին, իսկ խորհրդի անդամներն իրենց հերթին կարող են հայտնել իրենց կարծիքը լիազորված պետական մարմնին կամ արխիվային ոլորտը համակարգող փոխնախարարին։


18. Գիտական խորհրդի որոշումների կատարման հսկողությունը դրվում է տնօրենի տեղակալների վրա։


19. Գիտական խորհրդի գործունեության արդյունքներն ամփոփվում և արտացոլվում են պետական կազմակերպության կիսամյա, տարեկան հաշվետվություններում, իսկ անհրաժեշտության դեպքում նաև լուսաբանվում «Բանբեր Հայաստանի արխիվների» հանդեսում։

